
Exc.m1 P. D. MICHAELIS PATERNAIN
Episcopi Floridensis (Florida)

Floridae die 1 aprilis 1960
Eminentissime Dowmine,

Responsionem ad litteras Eminentiae Vestrae Reverendissimae diei
18 funii 1959, Prot. N. 1 C/59-449, via aerea die 11 augusti anni tran-
sacti misi.

Nunc honotem mihi duco aliud exemplare istius responsionis ad
Eminentiam Vestram mittere.

Qua par est reverentia, Sacram Purpuram deosculans, me profiteor
Eminentiae Vestrae Reverendissimae humillimum servum

R MicHA#L PATERNAIN
Episcopi Floridensis

Floridae, die 10 augusti 1959
Eminentissime Princeps,

Litterae Eminentiae Vestrae Reverendissimae 1 C/59-449 die 18 junii
datae, ad me die 15 julii proxime transacti pervenerunt, easque iterum
coram Deo sedulo perpendi.

Intet res atque argumenta quae proponi poterant ut in proximo Con-
cilio Oecumenico tractarentur, hoc unum, brevissime, huic minimo Epi-
scopotum significare liceat, scilicet: ut in Concilio definiantur tamquam
dogmata fidei: Mediatio universalis B. Mariae Virginis atque efusdem
maternitas spiritualis hominum in otdine supernaturali gratiae.

Hae veritates a fidelibus piissime profitentur, a sacerdotibus praedi-
cantur, ab Episcopis ubique docentur; Summi Pontifices passim in docu-
mentis allocutionibusque de B. Maria Virginis agentes, Eam Mediatricem
Universalem omnium gratiarum Matremque spiritualem hominum devo-
‘tissime proclamant; Sancti Patres, Sctiptores Ecclesiastici, Ecclesiaeque
Doctores praedictas veritates apertissime tradunt. Ad haec addere iuvat
postulationes innumeras Nationum, Dioecesium, Societatum, Instituto-

rum, Congressuum, iam ad Petri Cathedram pervenisse hanc duarum ve-
ritatum marianarum definitionem enixe humiliterque implorantes.

Quam vero peropportuna, hac nostra aetate praesertim, cum homines
ope auxilioque Mediatricis Matrisque dulcissimaec maxime indigeamus,
sit haec duplex definitio; quantopere Ecclesiae Christi, inter tanta qui-
bus premitur discrimina, sit profutura; quanta denique coelestia bona
ipso allatura sit Concilio, facile intelligi potest.

Adsit Beata Virgo Maria isti Pontificiae Commissioni; adsit Concilio
« quod universae Ecclesiae permagni interest », atque a Deo Optimo
Maximo « eius felicem exitum impetret, votisque faveat atque spem cu-
mulet » Beatissimi Patris Ioannis XXIII, Quem.Deus diu nobis sospitem
servet,

Intetea, qua par est reverentia, Sactam Purpuram deosculans, Emi-
nentiae Vestrae Reverendissimae permanco in Iesu et Marla hum1hs
servus

| £8 MicHAEL PATERNAIN
Episcopi Floridensis

2

Exe.mr P. D. IOSEPHI M. CAVALLERO
Episcopi Melensis (Melo)

Meli, die 23 augusti 1959
Eminentissime Domine,

Cum litteras tuas acceperim, Prot. N. 837, valde m1h1 honorabiles,
die 18 junii huius anni, a te Praeside Tribunalis Antepraeparatorii,
pro futura Oecumenica Synodo missas; quibusque litteris, in nomine
Augusti Pontificis petis nonnullas opiniones, circa illa quae possint per-
tractari, a dignissimo Tribunale, cui laudabiliter Eminentia tua Romae,
praesidet.

Quapropter, post diligentissimam et accuratissimam disquisitionem,
necnon adiutorio Domini invocato, humiliter adducere audeo propo-
sitiones subsequentes:

I
a) Sit Ordinario maior auctoritas in eo quod attinet ad disciplinam
et scientiarum inquisitionem in Scholns, Collegns Un1vers1tat1bus etc.

a rehgloSIS rectis. s - e

b) In directione- Catecheseos habeat Ordinatius maximam auctori-
tatem praesertim circa textum, programmata, systemata docendi chri-
stianam doctrinam étc, _

¢) Examen et revisio citca exemptionem seu immunitatem canoni-
cam religiosorum in- genere,

II

Revisio et examen citca legislationem dispositivam de administra-
tione SS. Sacramentorum.

ITI

4) Summa directio Apostolatus externi sit omnino in manibus Ordi-
narii loci.

b) Ubinam sit in concreto, laicorum locus, citca tem ecclesiasti-
cam.

IAY

4) In Seminariis Maioribus: legislatio et recta directio.
b) In Seminariis Minoribus: accuratissima revisio et correctio se-
cundum tempora hodierna.

v

a) Augere aetatem ad ordinationem  sacerdotalem; necnon tevo-
care pristinum diaconatum ad iuvamen parochorum praesertim ubi ne-
cesse sit, v ,

b) Pracbere Otdinariis ampliores facultates, ut reducere possint
ad statum laicalem sacerdotes indignos, rebelles, renuentes mandata Su-
petiorum vel Episcopi; aut qui Spiritum sacerdotalem infeliciter per-
diderint, et non amplius sentire valeant cum Ecclesia.

¢) Curare, disponere, ut Clerus magis ac magis religiosus sit, se-
veriore mediante disciplina in Seminariis, ita ut etadicetur et expella-
tur lugendus spiritus modernus, sese manifestans per absentiam om-
nino austeritatis et subiectionis; per excessum summae libertatis in
rebus profanis; per despectum et contemptionem motum et traditio-
nufm maiorum; per frivolam agitationem, multoties et mundanam (acti-
vismus). ‘

Curandum est, ut Religiosi laborent ad mentem Episcopi, una cum
Cleto Dioecesis, in Vinea Domini.

v

Circa Praeceptum Paschale: ut valide et licite adimpleri possit,
quocumque anni tempote, cum teceptione S. Confessionis €t Sanctis-
simae Eucharistiae.




540 URUGUAY

Relatis praecedentibus opinionibus, iam vero opportunum mihi vi-
detur Eminentiam Tuam Rev.mam humiliter salutare cam profunda be-
nevolentia in Christo Iesu, dum reverenter Sactam deosculor Purpuram,

Addictissimus in Christo

¥t TosEpn M. CAVALLERO
Episcopus Melensis

3

Em.mr1 P. D. ANTONII M. Carp. BARBIERI
Archiepiscopi Montisvidei (Montevideo)

Montisvidei, die 26 augusti 1959
Eminentissime Domine, ‘

Propositiones quas a me Eminentia Tua humanissime postulaverat
litteris die 18 iunii, Prot. N. 1 C/59-45 datis, libenter nunc Eminentiae
Tuae Rev.mae hac cum epistula remitto.

Res, ut Eminentia Tua hisce litteris asseverabat, certe magni mo-
menti cum sit, magna cum prudentia procedete volui.

Ob hanc causam, Commissionem, cui Ego Ipse praefui, accurate insti-
tui et ad eam convocavi viros et Ecclesiasticos et Religiosos, inter quos
recensere liceat Exc.mum D.num Antonium Corso, Episcopum Auxi-
liarem huius Archidioeceseos: Ill.mum D.num Aloysium R. de Santiago,
Vicarium eiusdem Generalem; Ill.mum D.num Michaélem Balaguer,
Provisorem Iustitiae; Ill.Lmum D.num Omar Mangado, Cancellarium
Curiae; Ill.mum D.num Canonicum Vincentium Petingi; R.dum D.num
Praesb. Haroldum Ponce de Léon; denique R.dos PP. Ioannem Alber-
tum Sancho, S. I.; Ildephonsum de Santa Fé, O. F. M. Cap.; Aloysium
Muro, O. P.; Ferdinandum Falgade, S. D. B., qui omnes, una mecum
postquam suppliciter Spiritum Sanctum invocaverimus et labori indesi-
nenter incumberimus, has quas Tuis Venerabilibus Manibus pono, propo-
sitiones tandem conficimus.

Quod a me Eminentia Tua postulavit ad finem existimo fideliter me
perduxisse et hac de causa sciat Eminentia Tua me obsecuturum quod
a me Eminentia Tua fraterne deprecetur in illis rebus quibus Tibi utilis
ego videar.

!
%
!
E

|

Hanc occasionem arripiens Tuas sacras Manus deosculor atque addic-
tissimum ac devotissimum setvum Me profiteor
/
f* Antonius M. CARD. BARBIERI
Archiepiscopus Montisvidei

I. BiBrL1A

Maior eius cognitio in populo foveatus.
Ad id obtinendum sequentia proponuntut:
4) Diem Universalem Bibliae instituere; .
b) Typis mandare, magna exemplarium quantitate, Editiones uni-
versales in lingua vernacula cum notis acclaratoriis circa partes quae obi-
ciuntuz.

II. THEOLOGIA DOGMATICA

1. Dogmatica Proclamatio Deiparae Virginis Mariae omnium gratia-
rum Mediatricis enixe postulatur.

2. Vividius ac practice studium Dogmatum fiat, ita ut ipsa expo-
nantur non solummodo ad argumentationes sustinendas, sed ad vitam
christianam excolendam.

3. Prae oculis etiam habeantur apportationes Theologiae Orientalis.

4. Exponatur sensus communitarius Corporis Mystici, i. e., Theolo-
giam ad laicorum actionem individualem et familiarem referendo.

5. Ostendatur Ecclesia, Corpus Mysticum, vivificans societatem hie-
rarchicam.

I1I. Copex Iuris CANONICI

De normis generalibus

Clarius determinetur dispositiones canonicas, quae obligant sub pec-
cato, acatholicos non obstringere, nisi ex ipsa rei natura exigatur.

De personis

A) De clericis:

1. Canonice et definitive designetur Clerus usque modo Saecularis
vocatus, Clerus Dioecesanus.

2. Propter necessitatem in labore intensivo erga curam animarum te-
stauretur in Ecclesia officium atque ordinatio Diaconorum.

3, Imponatur onus Clero Dioecesano vacandi Exercitiis Spiritualibus
omnibus annis, loco tertio quoque anno, et praedicta Exercitia proten-

dantur ad septem integros dies; modo Ordinariis liceat ab hac obliga-
tione eximere,

4. a)f Simplificetur et imminuetur, diebus dominicis et festis praeci-
pue, Officium Divinum, quibus maior est Sacerdotum labor,

Manente duplici ritu ut simplex recitetur, i. e., cum novem Psalmis ot
tribus Lectionibus: una de Sacra Scriptura, altera de festo Sancti ct
tertia de Homilia. Supprimantur Psalmi de secundo loco et feriales
preces.

b) Lectiones seligantur tum ex Sacra Scriptura tum de Sanctis Pa-
tribus ut constituant aptam materiam ad meditationem et praedicationem
Sacerdotum.

¢) Vocentur partes Breviarii non secundum partes anni quae in
utroque hemispherio non coincidunt, sed simpliciter nominentur: prima,
secunda, tertia, quarta pars. :

5. Omnibus Sacerdotibus, vel saltem Superioribus localibus et Pa-
rochis concedantur facultates ex privilegio concessae aliquibus Ordinibus
vel personis, e. g., Viam Crucis erigendi, Rosaria et Crucifixos benedi-
cendi solo signo crucis atque imponendi scapularia.

6. a) Ad quaedam praeiudicia destruenda, quae unitati obstant chri-
stifidelium, universalitas procuretur in constituendis Congregationibus
Romanis quae intersunt in Ecclesiae gubernatione, ita ut in talium Con-
gregationum constitutione universalitas appareat.

b) Evidens enim est efficacitas personarum quae laborant in Congre-
gationibus Romanis postquam acceperint experientiam in rebus gerendis
quas resolvere debent.

7. Coetus creentur Religiosorum et Laicorum in Curiis Dioecesanis
cum apta et necessaria auctoritate ad interveniendum in negotiis pro-
priis sub iurisdictione Episcopi.

B) De religiosis:

1. Fiat totalis recognitio systematum Domuum Probationum Reli-
giosorum et Religiosarum, secundum activitates quas postea evolvere
debebunt.

2. Solutio indicetur patvis Congregationibus quae, ob earum exi-
guitatem membrorum et domiciliorum difficultates habent in recta can-
didatorum efformatione.

Impediantur ergo novae fundationes Congregationum quorum fines
iam ab aliis fundatis praevidentur. ,

3. Recognoscantur, Sanctae Sede mediante, Religiosarum « Consue-
tudinaria » seu « Directoria » quae decimo quoque anno examinabuntur

ut talia, temporibus moribusque nationis ubi labores exetcent, accom-
modentur. i N o

4. Urgeatur praccise et conctete Religiosarum collaboratio in apo-
stolatu paroeciali ad nutum Ordinarii loci.

5. Simpliciores reddantur Religiosorum ac Religiosarum vestes.

6. Leges proponantur ut maior collaboratio sit inter Clerum Dioe-
cesanum et Religiosum.

7. Superiores locales et provinciales Religiosorum compellantur ad
lucrum atque utilitates domiciliorum in ipsa natione in qua degunt expen-
denda, ita ut eis non liceat ad externas nationes mittere nisi quantitatem
a Sancta Sede praestabilitam.

De rebus

1. Hac in natione, quo ex omni loco et gente immigrantes con-
fluunt difficilis exoritur circumstantia ex eo quod parentes baptizare de-
bent filios secundum proprium ritum; eis igitur libertas relinquatur ut
seligant ritum baptismi erga filios secundum commoditatem et conve-
nientiam (can. 756).

2. Leges instituantur praeparationis ad Confirmationem tecipien-
dam; et insuper aetas duodecim annorum ad eam accipiendam stabi-
liatur (can. 788).

Relinquatur tamen discretioni Ordinariorum haec lex, si forte fe-
ratur, nam aliquibus in locis difficile erit omnibus pueris ad Confirma-
tionem accedere quando praedictam agunt aetatem.

3, Gaudeant Ordinarii loci facultate permittendi binationem (ma-
nente hodierna legislatione circa stipendia) diebus ferialibus quando ita
exigit bonum animarum.

4. Liceat eisdem permittere, iuxta eorumdem criterium, usum al-
taris portatilis, celebrationem Missae sine acolithis et usum Antimen-
sium.

5. Liceat Missam celebrare quacumque hora diei secundum neces-
sitates christifidelium.

6. Recenseatur lex ieiunii eucharistici reducendo tempus praescrip-
tum ante Communionem, tum quoad liquidum, tum quoad solidum ci-
bum, sine determinatione tempotis pro aqua vel medicamentis.

7. Facultas impertiatur communicandi quacumque hora diei.

8. Extendatur, ad urgendam obligationem, tempus Communionis
Paschalis.

9, Liceat Sacerdotibus guadentibus facultatibus in propriis Dioece-
sibus, eisdem uti in tota natione et per octo continenter dies quando
ad aliam nationem pervenerint.

10. Liceat Sacerdotibus ubique terrarum aliorum Sacerdotum au-
dire confessiones.

11. Protendatur tempus validum confessionis et communionis quin-
decim dies ante et quindecim dies post signatum diem ad lucrandam
indulgentiam.

12. Recitatio Divini Officii valida sit pro Sacerdotibus, loco alia-
rum precum, ad indulgentiam toties quoties lucrandam.

13. Regimen Seminariorum Minorum recognoscatur et libertas Or-
dinarifs loci praebeatur ut faciant experientias in Seminariis propriis,
quin excludantur alumni externi,

14. Curriculum sacerdotale extendatur ad alium annum studiorum
et ad alium annum practicae pastoralis ante Ordinationem.

15. Examinetur regimen Seminariorum Maiorum ut Seminaristae ad
calcem studiorum, habeant, quoddam contactum cum vita familiari et
paroeciali.

16. Plus incumbant Seminaristae studio Liturgiae, Asceticae et My-
sticae, Historiae Ecclesiae ac Historiae Ecclesiasticac propriae nationis.

17. Adunentur Clerici Dioecesani et Religiosi in studiis coniunctim
Philosophiae et Theologiae in Facultatibus Regionalibus vel Nationali-
bus ut cognitio foveatur quae inter eos maiorem unionem producat
et professorum selectio melior evadat.

18. Stabilire in Paroeciis regimen aeque oeconomicum ita ut ad
Curias Dioecesanas tota tes oeconomica conveniat, lente excludendo
actuale systema beneficiorum. Sed vero, si hac in re, abusus forte exo-
riatur, poenis canonicis eum liceat punire.

19. Ius Patronatus totaliter obsoleat,

De processibus

Impedimenta dirimentia Iuris Canonici fiant solummodo impedien-
tia; vel, post tempus iuridice in pacifico matrimonio, ipso facto, diri-
mentia ex Ture Ecclesiastico, convalidentur; vel saltem eliminetur impe-
dimentum ex cognatione legali.

De delictis et poenis

Recognitio totalis Turis Poenalis fiat simul ac simplificatio poena-
rum « in specie ».

IV. DE LITURGIA

1. Codex instithatur circa leges liturgicas.

2. Missale reformetur prae oculis habita Theologia Pastorali Li-
tutgica, i. e. Liturgia relate ad vitam spiritualem fidelium.

3. Administrare Sacramenta in lingua vernacula liceat; recogno-
scantur praeterea quidam exorcismi.

4. Sint in Breviariis Officia Votiva cum Missis Votivis concot-
dantia.

5. In templis in quibus altare maius cum tabernaculo infixo structum
est, permittatur Missae celebratio coram populo, etiamsi retro sit prae-
dictum altare cum tabernaculo.

6. Ad altarium consecrationem petra artificialis (caementum arma-
tum) petrae naturali aequiparetur,

V. INDEX LIBRORUM PROHIBITORUM
Fiat actualis et eum vertete liceat ad alias linguas ut adquisitio fa-
cilis sit.
V. SYLLABUS

Fiat actualis et explicetur, leges ferendo circa novos etrores.

VII. DE IURE PUBLICO

Recognitio fiat terminorum in relationibus hodiernis inter Ecclesiam
et Statum.
8 Anrtontus M. CARD, BARBIERI
Archiepiscopus Montisvidei

4
Exc.m1 P. D. ALFREDI VIOLA
Episcopi Saltensis in Uruguay (Salto)
Salto, die 29 augusti 1959

Ewminentissime ac Reverendissime Domine,

Litteras diei 18 iunii, Prot. N. 1 C/59-1171, quibus Eminentia Tua
Reverendissima a me exposcere voluit argumenta quae, meo iudicio, in
futuro Concilio Oecumenico tractare oporteret, accepi.

35 (Il g)

Huic petitioni obsequens, quaedam quae forsitan utilia esse possunt,
tum pro meliore apostolatus successu, tum et praecipue pro meliore
cleri institutione, humiliter expono.

Coordinatio cleri Regularis et Saecularis in apostolaty

Apostolatus Ecclesiae multoties inefficax evadit ex defectu unitatis,
Defectus unitatis, autem, ex duabus causis originem sumit:

a) a spiritu independentiae quo impraesentiarum Sacerdotes saepe
ducuntur, de quo postea loquar; :

b) a defectu coordinationis actionis apostolicae religiosorum cum
actione ab Episcopis Dioecesanis ordinata.

Doctrina clara Tute et a Summis Pontificibus tradita de officio et
auctoritate Episcoporum quoad apostolatum externum, optime cognosci-
tur et docetur, sed in praxi ei multoties religiosi non obsequuntur.

Oporteret, ergo, praeceptis et mediis inveniendis studere, quibus haec
unitas, ab omnibus theoretice agnita, in praxim reducatur.

Melior sacerdotum formatio, ita ut difficultates hodiernas Sacerdotes
superare possint et efficaciorem apostolatum exercere valeant.

Uti superius dixi, maximus ex omnibus defectibus multorum iuvenum
Sacerdotum est spiritus summae libertatis personalis quo, suo in mini-
sterio exercendo, reguntur, ita ut Episcoporum vel Parochorum instruc-
tiones et normas sequi, saepe renuant.

Haec deformatio absque dubio a spiritu summae libertatis, qui om-
nes societatis ordines hodie invadit, magnopere provenit; sed etiam
ab erronea interpretatione aliquorum verborum sapientissimae Ency-
clicae Menti Nostrae originem sumit, nempe, cum ea, quae immortalis
Pius XII dicit de conformatione puerorum indolis (A.A.S., anno 1950,
pag. 686), a contextu avelluntur ita ut deveniatur ad « autoformationem »
quam vocant, et disciplina penitus pessumdetur, indeque spiritus oboe-
dientiae detrimentum patiatur.

Aliud magnum periculum Sacerdotes hodie inveniunt in spititu
sensualitatis, qui totum mundum grassatur, quo fit ut castitatem ser-
vare multo difficilius evadat, et hac de causa non paucae apostasiae
habeantur.

Ut autem iis et aliis malis remedium afferatur, et omnia quae Sum-
mi Pontifices statuerunt ad sanctos educandos Sacerdotes melius adim-
pleantur, quae mihi opportuniora videntur propono:

1. In omnibus Seminariis Maioribus annum statuere formationis

asceticae et mysticae ad instar Novitiatus, quem omnes religiosi prae-
scriptum habent.

Si, enim, pro feligiosis, qui postea vitam communem getent, qua
magnopere a periculis mundi tuebuntur, hic annus Novitiatus neces-
sarius habetur, pro Sacerdotibus cleri saecularis, qui in medio mundi
vitam acturi erunt, magis necessarius non erit?

Quod si, uti hodie frequenter accidit, Seminarium Maius regionale
sit pro plurium Dioecesium alumnis, hic « quasi-novitiatus » opportu-
num medium habebitur pro alumnis, ut a diversis Seminariis Minoribus
provenientibus, in unum et idem spiritum adducantur.

2. Periculum etiam maxime vitandum est de quo loquitur immor-
talis Pius XII, in supradicta adhortatione (I. c.), cum dicit quod neo-
sacerdotes si « in locis ducentur ab hominum societate paulo nimium
seiunctis » ... « fiet eis plurimum, ut aut inconsiderate cum christiano
populo se gerant, aut, quam acceperint institutionem, secus existi-
ment ».

Quod quidem periculum non solum, reor, ex allata in Adhortatione
Summi Pontificis, causa exoriri potest, sed etiam ex hodierna conditione
iuvenum qui, cum praecoces in multis sint, manent tamen psychologice
immaturi, praesertim quoad ea de quibus loquitur Pius XII, in eodem
documento et loco, cum dicit: « In universum elaborandum praeci-
pue est, ut singulorum puerorum indoles cuiusque propria recte con-
formetur; in iisque magis magisque se explicet conscientia quid ex
actibus suis in se recidat periculi, quid ipsi de hominibus ac eventibus
iudicii ferant, quid denique ipsi operis ultro sponteque suscipiant ».

Huic periculo, quam frequens esse experientia docet, ut obvenia-
tur, maximopere iuvare poterit interstitia, quae a Iure praesctibuntur,
non solum stricte setvare, sed et protrahere, etiam ad annum et am-
plius, inter Diaconatum et Presbyteratum, ita tamen ut tempus horum
interstitiorum, finitis studiis theologicis, initium sumat et non in Semi-
nario decurrat, sed in aliqua Paroecia, apud Parochum seniorem et
prudentem, qui praedictos Diaconos advigilare et dirigere possit, si-
mulque eorum cognoscendis qualitatibus studeat. '

3. Ex his duobus propositis mediis ad meliorem Sacerdotum insti-
tutionem, consequenter tertium sequitur, quod quidem magni momenti
est, nempe, actatem Iure statutam pro Presbyteratu suscipiendo ad vi-
cesimum septimum vel octavum annum aetatis, ita ut magis probati et
maturi iuvenes ad sacerdotalem ordinationem accedant.

De vestis talaris usu

In Concilio facillime de usu vestis talaris et de tonsura clericali
agatur; multi, enim, hanc quaestionem agitant.

Haec quaestio non unam eamdemque solutionem pro universa Eccle-
sia habere potest, sed in America Meridionali usum vestis talaris servan-
dum esse puto.

Eius usus nullam admirationem in populo suscitat, qui generatim
maxime vestem talarem honorat, et Sacerdotes veste talari induti veram
et continuam praedicationem et apostolatum exercent.

Insuper, quamvis pericula quae in animarum cura subire debent,
Sacerdotes nonnisi sua interiore supernaturali vita innixi superare po-
terunt, tamen maximum auxilium et tutamen in usu vestis talaris ha-
bebunt, uti experientia docet; immo, ipsa vestis talaris non paucas
occasiones periculorum Sacerdotibus vitabit.

Hac occasione nactus, Sacram Purpuram osculans, Eminentiae Tuae
Reverendissimae me profiteor

Dev.mum in Domino
R ALFrREDUs ViIoLa
Episcopus Saltensis in Uruguay

5

Exc.m1 P. D. ALOYSII BACCINO
Episcopi Sancti losephi in Uraguaria (San José de Mayo)

Eminencia Reverendisima, San José, marzo 31 de 1960

En el dia de hoy he tenido el honor de recibir una amable carta de la
Comisién Pontificia Antepreparatoria pro Concilio Ecuménico, de fecha
21 de marzo, Protocolo N. 1 C/59-1188 bis, por la que se me reclama
la respuesta a la Circular de fecha 18 de junio de 1959.

Cdmpleme manifestar a Vuestra Eminencia que la respuesta a dicha
Circular, la envié en fecha 19 de Julio de 1959, con el nimero de Pro-
tocolo 389/959, de este Atchivo Episcopal.

Ante el reclamo de esa Pontificia Comisién de su dignisima presi-
dencia, veo que la carta no llegé a su destino, por lo que me apresuro
a enviar junto con ésta, una copia de mi respuesta N, 389/959.

Ago propicia esta oportunidad para saludar respetuosamente a Vues-
tra Eminencia, besando reverente Vuestra Sagrada Pdrpura.

# Luis BacciNo
Obispo de San José de Mayo

} San José, die 19 iulii 1959
Eminentissime Domine,

Libenter atque gratissimo animo litteris Eminentiae Tuae Rev.mae
respondeo, quibus mihi petis animadversiones, consilia et vota quae uti-
lia esse possunt pro futuri Concilii Oecumenici argumentis apparandis.

Argumenta quae in futuro Concilio tractari possunt, ni fallor, duo
capita respicere debent, scilicet, errores ac haereses et deinde, illa quae
ad disciplinam cleri populique christiani pertinent.

Ad primum quod attinet, videtur Communismus obtinere primum
locum; revera apparet ut maximum periculum Ecclesiae generique hu-
mani. Puto quod Ecclesia hunc diabolicum etrorem considerare debeat
tum sub aspectu doctrinali, tum etiam pastorale ut errantes ad Evange-
lium redire possint. Etenim, operae pretium est determinare quaenam sint
remedia adhibenda ad tantum malum curandum apta; quae sane ita
quaerenda sunt ut sint efficacitate validissima.

Ad secundum, inter multa quae tractari possunt de disciplina cleri
et populi christiani, haec propono:

4) Concrete determinare iura, obligationes et mzissionem laicorum
in Ecclesia. Apud laicos et sacerdotes contrariae opiniones asseruntur,
et tristia consectaria ex hoc capite defluere possunt.

b) Incorporare Codici Iuris Canonici materiam « Actionis Ca-
tholicae », iuxta documenta Pp. Pii XI et Pii XIL

¢) Studere convenientiam promovendi ad Diaconatus ordinem,
Religiosos laicos, tum in territorio Missionum, tum in America Latina,
propter extremam Ecclesiae necessitatem.

d) Considerare Religiosorum exemptionis privilegium, propter
difficultates non paucas nec leves quas inveniunt Episcopi, tum in exer-
cenda secundum canones, auctoritate episcopale, tum in pastorale mu-
nere adimplendo.

e) Aptare varia Instituta et opera apostolatus ut, servatis indole
et spiritu cuiusque propriis, melius respondeant necessitatibus et condi-
cionibus huius temporis, ac praesertim necessitatibus Ecclesiae Christi.

Haec sunt quae communicanda putavi Paternitati Tuae Eminentis-
simae.

Interim, optima quaeque Tibi ex animo ominor et ex corde profi-
teor Paternitatis Tuae Eminentissimae

add.mus in Christo Iesu
8 Avovsius BacciNo
Episcopus Sancti losephi in Uruguay



